
Ed. 755. Frumvarp til laga [257. mál]
um hússtjórnarskóla.

(Eftir 2. umr. í Ed., 22. apríl.)

I. KAFLI
Markmið. námstími.

1. gr.
Hlutverk hússtjórnarskóla er að veita verklega og bóklega menntun í hagnýtum

greinum heimilisfræða og búa nemendur undir:
1. Hirðingu og umönnun heimilis og fjölskyldu.
2. Störf og þjónustu í hússtjórnargreinum og félagsmálum.
3. Framhaldsnám í æðri skólum, t. d. kennaraskólum. félagsmálaskólum, fóstru-

skólum, hjúkrunarskólum, hótelskólum o. fl.
4. Sérmenntun í íslenskum handíðum, sbr. 15. gr.

Kennslan skal miða að því að þroska sjálfstæði, dómgreind og félagsanda nem-
enda, jafnframt skal hvetja þá til þess að varðveita menningararf þjóðarinnar.

2. gr.
Starfstími hússtjórnarskóla skal vera 36 vikur - kennsla og próf - þar sem

verkleg kennsla skiptist i þrjár annir: matreiðslu, sauma og þvott og ræstingu, en bók-
nám dreifist jafnt á allan námstímann. Um nánari skiptingu í verklegt og bóklegt nám
skal ákveða í reglugerð.

3. Ill'.
Stofna skal til framhaldsnáms í hússtjórnar- og heimilisfræðum fyrir þá, sem

hyggjast veita forstöðu mötuneytum og viststofnunum. Menntamálaráðuneyti ákveður,
hvenær stofna skuli til sliks framhaldsnáms, og setur í reglugerð ákvæði um náms-
greinar og lengd námstíma,

II. KAFLI
Inntökuskilyrði, námsgreinar og próf.

4. gr.
Inntökuskilyrði skulu vera þessi:

a) Að nemandinn hafi lokið skyldunámi (þ. e. grunnskóla) með lágmarkseinkunn,
sem ákveðin er i reglugerð.

b) Að nemandinn sé eigi haldinn neinum andlegum eða líkamlegum kvilla eða ann-
marka, er hamli honum i námi eða starfi að dómi skólastjóra og skólanefndar.

5. gr.
Í hússtjórnarskólum skal veita kennslu því námsefni, sem hér er talið, sbr.

þó 15. gr.:
a) íslensku, dönsku, ensku og stærðfræði.
b) Manneldisfræðigreinum.

e) Hagfræðigreinum og verkstjórn.
d) Uppeldis- og félagsfræðigreinum.
e) Heilbrígðisfræðigreinum og umhverfisvernd.
f) Handíðagreinum.

Í reglugerð skal ákveða nánar um fjölda námsgreina og hvað kenna skal i hverri
grein.

6. gr.
Próf skal halda í lok hverrar annar. Þau skulu vera samræmd í ákveðnum fjölda

r-ámsgreína, sem menntamálaráðuneytið ákveður hverju sinni. Í reglugerð skal setja
ákvæði um samræmingu prófa og námsbækur. Um próf og einkunnir skal setja
ákvæði í reglugerð. Menntamálaráðuneyti skipar prófdómara að fengnum tillögum
skólastjóra.

Eins árs nám í hússtjórnarskóla skal veita sömu réttindi til framhaldsnáms
)g eins án nám í almennum framhaldsskóla að loknu skyldunámi.

III. KAFLI
Skólastjórn og kennarar.

7. gr.
Menntamálaráðuneytið fer með yfirstjórn hússtjórnarskóla. Menntamálaráðherra

skipar skólastjóra að fengnum tillögum skólanefndar. Hann skipar einnig fasta
kennara, að fengnum tillögum skólastjóra og skólanefndar. Til þess að vera settur
eða skipaður skólastjóri eða kennari við hússtjórnarskóla þarf kennarapróf frá
Húsmæðrakennaraskóla Íslands, Hússtjórnarkennaraskóla Íslands, Kennaraskóla ís-
lands, Kennaraháskóla Íslands eða frú hliðstæðri menntastofnun erlendis, og einnig
má setja eða skipa þá sem kennara, er lokið hafa prófi frá vefnaðarkennaradeild
Myndlista- og handíðaskóla Íslands. Þá eina má setja skólastjóra, er gegnt hafa
kennslu í að minnsta kosti eitt ár.

8. gr.
Við hússtjórnarskóla skal starfa skólanefnd, sem menntamálaráðuneytið skipar,

og starfar hún samkvæmt erindisbréfi, er ráðuneytið setur. Formann skal skipa án
tilnefningar, en tvo nefndarmanna skal skipa samkvæmt tilnefningu héraðssam-
bands kvenfélaga í byggðarlagi skólans, tvo tilnefnda af viðkomandi landshluta-
samtökum og tvo tilnefnda af nemendum úr hópi reglulegra nemenda skólans. Til-
nefning nemendaful1trúa gildir til eins árs, en annarra nefndarmanna til fjögurra
ára. Sjö varamenn skulu skipaðir með sama hætti. Skólastjóri á rétt til setu á
fundum skólanefndar með tillögurétti og málfrelsi, nema þegar fjallað er um mál,
CI' varða hann persónulega.

9. gr.
Skólastjóri fer með stjórn hússtjórnarskóla samkvæmt "gildandi lögum og reglu-

gerðum þar um og í samræmi við erindisbréf, er menntamálaráðuneytið setur. Hann
ræður stundakennara og annað starfsfólk með samþykki menntamálaráðuneytis.
Skólastjóra til aðstoðar skal vera kennararáð. Í kennararáði skulu vera allir fast-
ráðnir kennarar skólans og skólastjóri, sem er sjálfkjörinn formaður. Heimilt er
uemendum að kjósa úr sínum hópi einn til tvo fulltrúa í kennararáð til ráðuneytis
am málefni nemenda.

10. gr.
Skólastjóri og kennarar eru embættismenn ríkisins og taka laun samkvæmt gild-

andi kjarasamningum á hverjum tíma.

11. gr.
Henmlt er skólastjóra að kveðja kennara sér til aðstoðar við eftirlit og umsjón

i skólanum. Ennfremur skulu kennarar starfa með nemendum utan kennslustunda í

samráðí við skólastjóra og vinna önnur störf í þágu skólans eftir því, sem ástæður
leyfa og ákveðið er í reglugerð og erindisbréfi. Má þá fækka skyldustundum kennara
svo og vegna mikillar heimavinnu eða annarra aukastarfa, að fengnu samþykki
menntamálaráðuneytis.

Orlof.
12. gr.

Nú óskar kennari að hverfa frá störfum um skeið til að efla þekkingu sína
eða kennarahæfni, og skal hann þá senda menntamálaráðuneytinu beiðni um orlof
ásamt greinargerð um, hvernig hann hyggst verja orlofstímanum, sem skal notaður
til a) reglulegs náms í viðurkenndri menntastofnun, eða b) a. m. k. tveggja mánaða
námsferðar, sem skipulögð er eða boðið til af aðila eða stofnun, sem menntamála-
ráðuneytið viðurkennir. Ef menntamálaráðuneytið telur umsókn og greinargerð
kennara fullnægjandi, getur það veitt honum orlof, allt að einu ári, á föstum
embættislaunum.

Menntamálaráðuneytið getur veitt kennara, er orlof hlýtur, styrk til að standa
straum af kostnaði við ferðalög og námsdvöl í sambandi við orlofið, ef hann ver því
til að stunda reglulegt nám við viðurkennda menntastofnun eða til námsferðar, sem
hann nýtur ekki sambærilegs styrks til frá öðrum aðilum. Þá getur menntamálaráðu-
neytið auglýst eftir umsækjendum til að leggja fyrir sig tiltekið nám, gegn veitingu
orlofs eða sérstakra styrkja, nema hvort tveggja sé. Styrki til viðbótar orlofi má
veita af fé því, sem i fjárlögum er hverju sinni ætlað til að kosta orlof kennara. Þá
getur menntamálaráðuneytið eða aðrir aðilar í samstarfi við það efnt til allt að þriggja
vikna .námsferða með hópum kennara á þeim árstíma, sem skólar hérlendis starfa
ekki. SIikar ferðir skulu að jafnaði farnar í júní eða ágúst, þegar kennurum gefst
kostur á að kynnast skólum erlendis í starfi. Þeir aðilar, sem að slíkum ferðum standa,
.skulu skipuleggja þær fyrirfram og birta væntanlegum þátttakendum fyrirhugaða
starfs- og ferðaáætlun. Menntamálaráðuneytið getur veitt af orlofsveltingu styrk,
s em nemur allt að % af áætluðum ferða- og dvalarkostnaði þeirra kennara, sem þátt
taka Í slíkum hópferðum.

Orlof skv. 1. mgr. má veita kennara, sem gegnt hefur embætti í 10 ár, settur
eða skipaður. Skemmra orlof en 4 mánuðum nemur til tiltekins náms eða náms-
ferða skv. 2. mgr. má veita kennara, sem gegnt hefur embætti i 5 ár, settur eða
skipaður. Enginn kennari getur fengið á starfsævi sinni hærri fjárhæð f orlof og
orlofsstyrki samanlagt en nemur tveggja ára embættislaunum hans.

Menntamálaráðuneytið setur reglugerð um framkvæmd orlofs kennara. Skal þess
gætt eftir föngum, að það trufli ekki störf skóla eða torveldi þau. Að orlofi loknu
skulu kennarar skila til ráðuneytisins skýrslu um störf sín og nám á orlofstfmanum.
~kilyrði má setja þeim, sem hljóta orlof eða styrk til reglulegs náms, að þeir starfi
að námi loknu að skólamálum eða kennslu á Íslandi minnst þrjú ár. Ákvæði þessi
taka einnig til skólastjóra. Heimilt er ráðuneytinu að veita kennurum orlof með laun-
um að nokkru eða öllu leyti til þess að vinna að samningu eða útgáfu kennslubóka eða
kennslugagna. Enn fremur er heimilt að veita kennurum launalaust leyfi, þegar
sérstakar ástæður mæla með þvi.

IV. KAFLI
Fjármál.

13. gr.
Hússtjórnarskólar skulu vera ríkisskólar og kostaðir að fullu úr rfkissjóði.

Nemendur skulu þó greiða efniskostnað vegna verklegrar kennslu og kostnað við
mötuneyti, svo sem gert er í öðrum heimavistarskólum. Nemendur greiði einnig húsa-
leigu samkvæmt ákvörðun menntamálaráðuneytis.

14. gr.
Miða skal stærð hússtjórnarskóla við það, að þar sé kennsluaðstaða og annað

húsrými fyrir að minnsta kosti 36-40 nemendur. I verklegum greinum skal nem-
endafjöldi ekki vera lægri en 12 í hópi að jafnaði. Að fengnum tillögum skóla-
stjóra og skólanefnda skal menntamálaráðuneyti sjá skólunum fyrir nauðsyn-
legu húsnæði, er nægi til allrar starfsemi þeirra ásamt heimavist og ibúðum handa
starfsliði, þar sem þess gerist þörf, eftir því sem fé er veitt til í fjárlögum. Hús-
stjórnarskólunum skal á sama hátt séð fyrir nægilegum kennslutækjum og bóka-
safni, sem nemendur hafa aðgang að.
I reglugerð skal ákveða nánar um lágmarksbúnað skólanna.

V. KAFLI
Handíðaskóli.

15. gr.
Stofna skal 36 vikna handíðaskóla, þegar fé er til þess veitt í fjárlögum.
Námsefni skal í meginatriðum vera hliðstætt því, sem er í öðrum hússtjórnar-

skólum, sbr. 5. gr., en þó skal sérstök áhersla lögð á handíða- og textilgreinar.
Heimilt er að rá~a kennara við skólann, sem sérstaklega eru þjálfaðir til handíða-

eða teiknikennslu, án þess að þeir uppfylli skilyrði 7. gr.
Í reglugerð skal ákveða nánar um fjölda námsgreina og hvað kenna skal í hverri

grein.
Að öðru leyti gilda sömu ákvæði um handíðaskólann og aðra hússtjórnarskóla.

VI. KAFLI
Námskeið

16. gr.
Heimilt er að starfrækja í hússtjórnar- og handíðaskólum námskeið með mis-

munandi námsefni og stundafjölda, svo sem framhaldsnámskeið í sérgreinum og
námskeið fyrir starfshópa, sem vilja afla sér menntunar á afmörkuðum sviðum
heimilisfræða og handíða, heimilishjálpar o. fl.

Setja skal reglugerð um starfsemi þeirra hússtjórnarskóla, sem starfa eftir föstu
námskeiða fyrirkomulagi, svo og önnur námskeið, enda hafi menntamálaráðuneyti
samþykkt námskeiðshald. námsefni og námskeiðsgjöld.

VII. KAFLI
i'mis ákvæði

17. gr.
Í reglugerð skal setja ákvæði um heilsuvernd í skólunum.

Menntamálaráðuneytið setur
þessara.

18. gr.
reglugerð nánari ákvæði um framkvæmd laga

19. gr.
Lög þessi öðlast þegar gildi og koma til framkvæmda að því er varðar þá hús-

mæðraskóla, sem nú eru starfandi, jafnóðum og samið hefur verið um yfirtöku rík-
issjóðs á skuldum þeirra og eignum, ef forráðamenn þeirra æskja, að skólarnir komi
undir ákvæði laga þessara. Þangað til skulu um þá gilda áfram lög nr. 49/1946,
um húsmæðrafræðslu, og lög nr. 49/1967, um skólakostnað.

Yfirtöku ríkissjóðs á eignum og skuldum skólanna fylgir ekki kvöð um, að þeir
verði reknir áfram sem húsmæðraskólar. nema umsóknir um skólavist fullnægi því
lágmarki, sem nauðsynlegt telst á hverjum Uma, til þess að slíkur skóli verði rekinn.

